ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈԿՏԵՄԲԵՐԻ 30-Ի N 1518-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ ՀՀ տարածքային կառավարման և ենթակառուցվածքների նախարարություն
	18.12.2025թ.

	
	N ԴԽ/26.2/43702-2025

	Հայտնում ենք, որ «Հայաստանի Հանրապետության կառավարության 2025 թվականի հոկտեմբերի 30-ի N 1518-Ն որոշման մեջ լրացումներ կատարելու մասին» Կառավարության որոշման նախագծի լրամշակված տարբերակի վերաբերյալ Տարածքային կառավարման և ենթակառուցվածքների նախարարությունն առաջարկություններ և դիտողություններ չունի:
	Ընդունվել է։

	2․ ՀՀ բարձր տեխնոլոգիական արդյունաբերության նախարարություն
	17.12.2025թ.

	
	N 01/15.2/10376-2025

	Ի պատասխան 2025 թվականի դեկտեմբերի 9-ի Ձեր թիվ 01/28399-2025 գրության՝ «Հայաստանի Հանրապետության կառավարության 2025 թվականի հոկտեմբերի 30-ի                       N 1518-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ տեղեկացնում եմ հետևյալը՝
1. Նախագծի  1-ին կետի 2-րդ ենթակետում «ընթացակարգով» բառն առաջարկում եմ փոխարինել «ընթացակարգերով» բառով, քանի որ Հայաստանի Հանրապետության կառավարության 2025 թվականի հոկտեմբերի 30-ի N 1518-Ն որոշման 2-րդ կետի 1-ին ենթակետում կիրառվում է «ընթացակարգերով» բառը:

	Ընդունվել է։
Տարընթերցումներից խուսափելու նպատակով դրույթը նշվել է ««Ժամանակավոր արտահանում» ընթացակարգով արտահանվող և հետագայում ներմուծվող,» բառերից հետո։ 

	3․ ՀՀ ֆինանսների նախարարություն 
	23.12.2025թ.

	
	N 01/2-1/28789-2025

	Ս.թ. դեկտեմբերի 9-ի Ձեր թիվ 01/28399-2025 գրությամբ ներկայացված՝ Հայաստանի Հանրապետության կառավարության 2025 թվականի հոկտեմբերի 30-ի թիվ 1518-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի լրամշակված տարբերակի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է։

	4․ ՀՀ պետական եկամուտների կոմիտե 
	15.12.2025.

	
	N 01/3-2/76334-2025

	«Հայաստանի Հանրապետության կառավարության 2025 թվականի հոկտեմբերի 30-ի N 1518-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Եվրասիական տնտեսական հանձնաժողովի խորհրդի 14.09.2021թ. N 80 որոշմանը համապատասխանեցնելու նպատակով առաջարկում ենք նախագծի 1-ին կետի 2-րդ ենթակետում «չօգտագործված» բառից առաջ լրացնել «սև մետաղից» բառերը։ 
	 Ընդունվել է։
Կատարվել է լրացում։

	Միաժամանակ, եթե բացառությունը նախատեսվում է սահմանել ոչ միայն «Ժամանակավոր արտահանում» մաքսային ընթացակարգով արտահանման, այլ նաև այլ մաքսային ընթացակարգերով կամ Եվրասիական տնտեսական միության անդամ պետություններ արտահանումների համար, ապա տարընկալումներից խուսափելու նպատակով առաջարկում ենք նախագծի 1-ին կետի 2-րդ ենթակետով նախատեսված բառերը շարադրել ««Ժամանակավոր արտահանում» ընթացակարգով արտահանվող և հետագայում ներմուծվող,» բառերից հետո։
	Ընդունվել է։
Տարընթերցումներից խուսափելու նպատակով դրույթը նշվել է ««Ժամանակավոր արտահանում» ընթացակարգով արտահանվող և հետագայում ներմուծվող,» բառերից հետո։

	5․ ՀՀ արդարադատության նախարարություն
	30.01.2026թ.

	
	/27.1.1/2875-2026

	 «Հայաստանի Հանրապետության կառավարության 2025 թվականի հոկտեմբերի 30-ի N 1518-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2025 թվականի հոկտեմբերի 30-ի N 1518-Ն որոշման (այսուհետ՝ Որոշում) 2-րդ կետի 1-ին ենթակետում «սահմանված ապրանքներից» բառերից հետո լրացնել «(բացառությամբ ԱՏԳ ԱԱ 8549 ծածկագրին դասվող ապրանքների)» բառերով։
Որոշման 2-րդ կետի 1-ին ենթակետի գործող կարգավորումների համաձայն՝ որոշման 1-ին կետով նախատեսված արգելքը չի տարածվում Որոշման 1-ին կետի 3-րդ ենթակետով սահմանված ապրանքներից «Ժամանակավոր արտահանում» և «Վերամշակում՝ մաքսային տարածքից դուրս» մաքսային ընթացակարգերով արտահանվող և հետագայում ներմուծվող ապրանքների վրա։ Մինչդեռ, Նախագծով նախատեսվող հիշյալ լրացման արդյունքում նշված ապրանքներից բացառություն է սահմանվում ԱՏԳ ԱԱ 8549 ծածկագրին դասվող ապրանքների համար, ինչը նշանակում է, որ հիշյալ ապրանքների համար սահմանվում է Եվրասիական տնտեսական միության անդամ պետություններ տեղափոխման և երրորդ երկրներ արտահանման ժամանակավոր արգելք։
Այս առումով հարկ ենք համարում նշել, որ Հայաստանի Հանրապետության կառավարության Որոշման 4-րդ կետի համաձայն՝ Որոշումն ուժի մեջ է մտնելու 2026 թվականի փետրվարի 2-ից։ Միաժամանակ, բացառված չէ այն հանգամանքը, որ Որոշման գործող կարգավորումներից ելնելով, շատ տնտեսավարողներ արդեն իսկ ձեռք են բերել ԱՏԳ ԱԱ 8549 ծածկագրին դասվող ապրանքներ՝ պոզիտիվ ակնկալիքներ ունենալով արտահանել այդ ապրանքները Եվրասիական տնտեսական միության անդամ պետություններ տեղափոխման և երրորդ երկրներ։ Մինչդեռ, Նախագծով առաջարկվող կարգավորման արդյունքում տվյալ ապրանքների համար սահմանվում է արտահանման ժամանակավոր արգելք, ինչը վերը նշված տնտեսավարողների համար կարող է առաջացնել անբարենպաստ հետևանքներ։
	Ելնելով վերոգրյալից՝ առաջարկում ենք Նախագծով սահմանել անցումային դրույթ՝ կարգավորելով վերը նշված հնարավոր խնդիրը: Հիշյալ առաջարկն ուղղված է նաև շահառուների համար կանխատեսելիության ապահովմանը և վատթարացնող կարգավորումների բացառմանը: 
2․ Նախագծին կից ներկայացված հիմնավորման 1-ին կետում նշվում է, որ «ՀՀ էկոնոմիկայի նախարարության և սև ու գունավոր մետաղների թափոն ու ջարդոնի վերամշակմամբ զբաղվող (այդ թվում՝ վտանգավոր թափոնների վերամշակման լիցենզավորված) ձեռնարկությունների հետ քննարկումների ընթացքում՝ վերջիններս տեղեկացրել են, որ մասնագիտացված են ԱՏԳ ԱԱ 8549 ծածկագրին դասվող օգտագործված և սպառված էլեկտրական մարտկոցների վերամշակմամբ, և տեղական ձեռնարկությունների հզորությունները, կարողություններն ու փորձը լիովին բավարարում են տեղում այդ ապրանքների վերամշակման համար։
Հաշվի առնելով վերոգրյալը՝ նպատակահարմար ենք գտնում Որոշման 2-րդ կետի 1-ին ենթակետով սահմանվող՝ «Ժամանակավոր արտահանում» և «Վերամշակում՝ մաքսային տարածքից դուրս» մաքսային ընթացակարգերով բացառությունների ցանկից հանել ԱՏԳ ԱԱ 8549 ծածկագրին դասվող օգտագործված կամ թափոն հանդիսացող ապրանքները, ինչը հնարավորություն կտա տեղում ամբողջությամբ վերամշակել այն և ստանալ երկրորդային հումք (մասնավորապես՝ կապար և պլաստմասսա)։ Արդյունքում, տեղի կունենա ներմուծման մասնակի փոխարինում, քանի որ ինչպես կապարը, այնպես էլ՝ պլաստմասսան առաջնային հումքի տեսքով ներմուծվում է Հայաստան։»։
Հարկ է նշել, որ ներկայացված հիմնավորումից պարզ չէ, թե սև ու գունավոր մետաղների թափոն ու ջարդոնի վերամշակմամբ զբաղվող ձեռնարկությունների կողմից կատարված «տեղեկացումը» ի՞նչ տվյալների կամ փաստերի վրա է հիմնված, հիմնավորվա՞ծ է արդյոք ներկայացված տեղեկատվությունը: Մասնավորապես՝ հիմնավորմամբ ներկայացված չէ արդյոք նախագծով նախատեսված փոփոխությունը ներկայացվել է հիմք ընդունելով միայն ձեռնարկատերերի ներկայացրած տեղեկությունները, թե լիազոր մարմինը ևս ամբողջական կերպով տիրապետում է սև ու գունավոր մետաղների թափոն ու ջարդոնի վերամշակող կազմակերպությունների և վերամշակվող ծավալների վերաբերյալ տեղեկությունների:   
Այս առումով հարկ է նշել, որ հիմնավորումը կարելի է բնորոշել որպես իրավական ակտի փաթեթի այնպիսի բաղադրատարր, որը պարզաբանում է այդ ակտի ընդունման նպատակը՝ իրավական կարգավորումները հավելելով ավելի լայն բացվածքով ներկայացված տեղեկատվությամբ և անհրաժեշտ այլ նշումներով, որոնք կարող են նաև նպաստել այդ ակտի իրավական կարգադրությունների ճիշտ ընկալմանը: Ըստ այդմ, իրավական ակտի ընդունման հիմնավորումը կատարում է երկու կարևորագույն գործառույթ. 1) իրավական ակտի նախագծման փուլում այն հիմք է դրա քննարկումների և հաստատումների (հավանությունների) համար, քանի որ պարզաբանում է այն նպատակը, որով պայմանավորված է իրավական ակտի ընդունումը, 2) իրավական ակտի գործողության ժամանակ այն ստանում է մեկնաբանողական դեր և նշանակություն, քանի որ հիմնավորման միջոցով հնարավոր է լինում բացահայտել օրենսդրի կամքը, այն մշակողների գաղափարները և սահմանված նորմերի հիմքերում ընկած մտքերը: Հետևաբար` իրավական ակտի պատշաճ հիմնավորումը կարող է լինել դրա հաջող ընդունման և հետագայում՝ նաև կիրառման գրավականը:
Ելնելով վերոգրյալից՝ գտնում ենք, որ բարձրացված հարցերի համատեքստում Նախագծի հիմնավորումը լրամշակման կարիք ունի՝ լրացուցիչ հիմնավորելով Նախագծի 1-ին կետի 1-ին ենթակետով նախատեսվող լրացման օբյեկտիվ անհրաժեշտությունը։

	
Չի ընդունվել։ 
Անցումային դրույթի սահմանումը նպատակահարմար չի համարվել, քանի որ նման դրույթի առկայության դեպքում արտահանման ժամանակավոր արգելքի գործիքի արդյունավետությունը էականորեն կթուլանա։ Մասնավորապես, անցումային կարգավորման սահմանումը կարող է հանգեցնել նրան, որ արգելքի կիրառման նպատակը կշրջանցվի՝ ստեղծելով հնարավորություն արգելքի ուժի մեջ մտնելուց առաջ կամ ընթացքում շարունակել արտահանման գործընթացը, ինչը հակասում է սահմանվող կարգավորման տրամաբանությանը և նպատակներին։
































      Ընդունվել է։
Նախագծի հիմնավորումը լրամշակվել է։

	
	



